
Shri Ganesha Stuti Pulahakrita

ಪುಲಹಕೃತಾ ಶ್ರೀಗಣೇಶಸ್ತುತಿಃ

.. ಶ್ರೀಗಣೇಶಾಯ ನಮಃ ..
ಪುಲಹಉವಾಚ .

ನಮಸ್ತೇ ವಿಘ್ನರಾಜಾಯ ಭಕ್ತಾನಾಂ ವಿಘ್ನಹಾರಿಣೇ .

ವಿಘ್ನದಾತ್ರೇ ಹ್ಯಭಕ್ತಾನಾಂ ಗಣೇಶಾಯ ನಮೋ ನಮಃ .. 7..
ಬ್ರಹ್ಮಣೇ ಬ್ರಹ್ಮರೂಪಾಯ ನಿರಾಕಾರಾಯ ತೇ ನಮಃ .
ಸಾಕ್ಷಿಣೇ ಸರ್ವಸಂಸ್ಥಾಯಾನಾದಿಸಿದ್ಧಾಯ ತೇ ನಮಃ .. 8..
ಅನಾಮಯಾಯ ದೇವಾಯಾಽಪ್ರತರ್ಕ್ಯಾಯಮಹೌಜಸೇ .

ವಕ್ರತುಂಡಾಯ ವೈ ತುಭ್ಯಂ ಹೇರಂಬಾಯ ನಮೋ ನಮಃ .. 9..
ಸ್ವಾನಂದವಾಸಿನೇ ತುಭ್ಯಂ ಭಕ್ತಸಂರಕ್ಷಕಾಯ ಚ .

ಯೋಗಾನಾಂ ಪತಯೇ ಚೈವಯೋಗದಾಯಿನ್ನಮೋ ನಮಃ .. 10..
ಶಾಂತಾಯ ಶಾಂತರೂಪಾಯ ಶಾಂತೀನಾಂ ಪತಯೇ ನಮಃ .
ಭಕ್ತೇಭ್ಯಃ ಶಾಂತಿದಾತ್ರೇ ಚಯೋಗಶಾಂತಾಯ ತೇ ನಮಃ .. 11..
ನಾನಾವತಾರರೂಪಾಯ ಜಗದಾಧಾರಮೂರ್ತಯೇ .

ಸುರಾಸುರಾಣಾಮೀಶಾಯ ಸರ್ವಗಾಯ ನಮೋ ನಮಃ .. 12..
ಸರ್ವವಂದ್ಯಾಯ ವೈ ತುಭ್ಯಂ ಸರ್ವಾದೌ ಸಂಸ್ಥಿತಾಯ ಚ .

ಸರ್ವಾಂತ ಏಕರೂಪಾಯಮಧ್ಯೇ ನಾನಾಸ್ವರೂಪಿಣೇ .. 13..

ಆದಿಮಧ್ಯಾಂತಹೀನಾಯ ಸೃಷ್ಟಿಸ್ಥಿತ್ಯಂತಕಾರಿಣೇ .

ಅನಂತೋದರಸಂಸ್ಥಾಯ ಲಂಬೋದರ ನಮೋಽಸ್ತು ತೇ .. 14..

ಗಜವಕ್ತ್ರಾಯ ವೈ ತುಭ್ಯಂ ಗಜಾಕಾರಾಯ ತೇ ನಮಃ .
ಗಜಕರ್ಣಾಯ ಪೂರ್ಣಾಯ ಗಜಾನನ ನಮೋಽಸ್ತು ತೇ .. 15..

ಮೂಷಕಧ್ವಜರೂಪಾಯಮೂಷಕಾರೂಢರೂಪಿಣೇ .

ಪಾಶಾಂಕುಶಧರಾಯೈವ ಸ್ತುತಾಯ ಚ ವಿಭೂತಿಭಿಃ .. 16..
ಚತುರ್ಭುಜಧರಾಯೈವ ಚತುರ್ವರ್ಗಮಯಾಯ ಚ .

ಬ್ರಹ್ಮಭೂತಸ್ವರೂಪಾಯ ದೇಹಧಾರಿನ್ನಮೋ ನಮಃ .. 17..
ಯಂ ವೇದವಾದಿನಃ ಸ್ತೋತುಂ ವೇದಾಃ ಸಾಂಗಾಶ್ಚಯೋಗಿನಃ .
ಶಿವವಿಷ್ಣುಮುಖಾ ದೇವಾ ನ ಸಮರ್ಥಾ ಭವಂತಿ ವೈ .. 18..

ಪುಲಹಕೃತಾ ಶ್ರೀಗಣೇಶಸ್ತುತಿಃ

ತಂ ಕಥಂ ಸ್ತೌಮಿ ದೇವೇಶಂಯೋಗರೂಪಮಯಂ ಪ್ರಭುಂ .

ಅತೋ ವೈ ಪ್ರಣಮಾಮಿ ತ್ವಾಂ ಪ್ರಸನ್ನೋ ಭವ ಸರ್ವದಾ .. 19..

ವರಂ ಮೇ ದೇಹಿಯೋಗಾತ್ಮನ್ ತೇನ ತುಷ್ಟೋ ಭವಾಮ್ಯಹಂ .

ತವ ಭಕ್ತಿಂ ದೃಢಾಂ ಢುಂಢೇ ವ್ಯಭಿಚಾರವಿವರ್ಜಿತಾಂ .. 20..

ಏವಮುಕ್ತ್ವಾ ಮುನಿಸ್ತತ್ರ ನನರ್ತ ಪ್ರೇಮವಿಹ್ವಲಃ .
ತಂ ಭಕ್ತಿರಸಸಂಯುಕ್ತಮುವಾಚ ಗಣನಾಯಕಃ .. 21..
(ಫಲಶ್ರುತಿಃ)
ಗಣೇಶ ಉವಾಚ .

ಮದೀಯಾ ಸುದೃಢಾ ಭಕ್ತಿರ್ವ್ಯಭಿಚಾರವಿವರ್ಜಿತಾ .

ಭವಿಷ್ಯತಿ ಮಹಾಯೋಗಿನ್ ತವ ಚಾನಂದದಾಯಿಕಾ .. 22..

ಯದಾ ಮೇ ಸ್ಮರಣಂ ತ್ವಂ ವೈ ಕರಿಷ್ಯಸಿ ಮಹಾಮತೇ .

ತದಾ ಮಾಂ ದ್ರಕ್ಷ್ಯಸಿ ಬ್ರಹ್ಮನ್ ಸಂಸ್ಥಿತಂ ತವ ಸನ್ನಿಧೌ .. 23..

ಭವತ್ಕೃತಂ ಮದೀಯಂಯತ್ಸ್ತೋತ್ರಂ ಭಕ್ತಿಪ್ರದಂ ಭವೇತ್ .

ಭುಕ್ತಿಮುಕ್ತಿಪ್ರದಂ ಪ್ರೋಕ್ತಂ ಶಾಂತಿಯೋಗಪ್ರದಾಯಕಂ .. 24..

ಇತಿ ಪುಲಹಕೃತಾ ಶ್ರೀಗಣೇಶಸ್ತುತಿಃ ಸಂಪೂರ್ಣಾ ..

- ..ಮುದ್ಗಲಪುರಾಣಂ ದ್ವಿತೀಯಃ ಖಂಡಃ .ಅಧ್ಯಾಯಃ 18 . 2.18 7-24..

- .. mudgalapurANaM dvitIyaH khaNDaH . adhyAyaH 18 . 2.18 7-24..

